
Sec. I.

I. DISPOSICIONS XERAIS

MINISTERIO DE FACENDA E FUNCION PUBLICA

7582 Real decreto 683/2017, do 30 de xufio, polo que se modifica o Regulamento
do imposto sobre sociedades, aprobado polo Real decreto 634/2015, do 10 de
xullo, en relacién coa cobertura do risco de crédito en entidades financeiras.

O artigo 13 da Lei 27/2014, do 27 de novembro, do imposto sobre sociedades (en
diante, LIS), prevé no seu numero 1 un desenvolvemento regulamentario para establecer
as normas relativas as «circunstancias determinantes da deducibilidade das dotacions por
deterioracidon dos créditos e outros activos derivados das posibles insolvencias dos
debedores das entidades financeiras e as concernentes ao importe das perdas para a
cobertura do citado risco».

Arazén non é outra que as especificas caracteristicas da actividade e o obxecto social
destas entidades, que fai necesaria a regulaciéon dun réxime fiscal especial adaptado a
esas caracteristicas especificas, entre as cales, en especial, se encontra a aplicacion dun
réxime contable sectorial singular, cuxa aprobaciéon estda encomendada ao Banco de
Espaia e que, fundamentalmente, contén a Circular 4/2004, do 22 de decembro, do Banco
de Espafia, a entidades de crédito, sobre normas de informacion financeira publica e
reservada e modelos de estados financeiros.

Neste contexto, o que se veu producindo é unha prescricion regulamentaria que
establece os axustes e modulaciéns que se deben producir desde un punto de vista fiscal
respecto do réxime contable das coberturas por risco de crédito que contén a circular do
Banco de Espafia e, en particular, no seu anexo IX. Esta regulacién fiscal de caracter
regulamentario consta no capitulo Il do titulo | do Regulamento do imposto sobre
sociedades (en diante, RIS), aprobado polo Real decreto 634/2015, do 10 de xullo.

Pois ben, a mencionada Circular 4/2004 foi obxecto dunha importante modificacién no
pasado ano 2016, mediante a «Circular 4/2016, do 27 de abril, do Banco de Espafia, pola
que se modifican a Circular 4/2004, do 22 de decembro, a entidades de crédito, sobre
normas de informacién financeira publica e reservada e modelos de estados financeiros, e
a Circular 1/2013, do 24 de maio, sobre a Central de Informacion de Riscos».

Esta modificacion da Circular 4/2004, entre outros aspectos, aprobou un novo
anexo IX, que introduciu cambios relevantes tanto no ambito conceptual coma no
metodoldxico para a cuantificacién das coberturas por riscos de crédito.

Na medida en que a redaccion actual do capitulo Il do titulo | (artigos 8 e 9) do RIS se
corresponde co que se dispofiia nesta materia na redaccion anterior da Circular 4/2004 e,
en particular, no seu anexo IX, resulta imprescindible modificalo para adecualo aos
cambios producidos na citada normativa contable.

Este real decreto consta dun artigo Unico, con cinco puntos e unha disposicion
derradeira.

O punto un do artigo unico modifica o artigo 8 do RIS, no cal o Unico cambio
incorporado consiste na inclusidon dunha referencia a que o previsto no capitulo sera de
aplicacion as sociedades para a xestion de activos a que se refire o artigo 3 da Lei 8/2012,
do 30 de outubro, sobre saneamento e venda dos activos inmobiliarios do sector financeiro,
independentemente do grao de participacion das entidades de crédito nelas, e as entidades
que formen parte do mesmo grupo de sociedades da entidade de crédito no sentido do
artigo 42 do Cdédigo de comercio, ben que exclusivamente para os efectos da regulaciéon

que se incorpora no numero 4 do artigo 9 sobre a deducibilidade de dotaciéns derivadas
das deterioracions de determinados activos inmobiliarios.

O punto dous modifica o artigo 9. No seu numero 1 regulouse a deducibilidade desde
o punto de vista fiscal das coberturas especificas de risco de crédito e as slas principais
novidades derivan das modificaciéns introducidas na circular contable.

Asi, dentro destas coberturas especificas de risco de crédito, no novo anexo IX da
circular xa non se determinan, como acontecia ata a citada modificacion, unhas contias
minimas que deberian dotar as entidades.

Segundo este novo anexo, as dotacions calculanse aplicando unhas metodoloxias
propias ou internas elaboradas polas entidades de crédito para a estimacion de coberturas.
Esa estimacion débese facer, ben de forma individualizada para determinados casos
-fundamentalmente nas denominadas operacions significativas- ou ben de forma colectiva.

Porén, nas estimacions colectivas, o anexo ofrece unhas soluciéns alternativas para o
caso de que as entidades non desenvolvesen metodoloxias internas.

A vista deste novo esquema, neste nimero 1 adaptouse a deducibilidade fiscal das
dotaciéns por coberturas especificas a este importante cambio.

Agora ben, e cunha finalidade similar & que se perseguia coa anterior redaccion dese
punto, optouse por limitar a deducibilidade das dotacions, como maximo, ao importe
resultante de aplicar as sinaladas solucions alternativas que contén o anexo. E iso tanto
no caso de que se apliquen directamente estas soluciéns alternativas como na hipétese de
que a entidade utilizase metodoloxias internas na estimacion colectiva destas coberturas.

Como caso particular, hai que destacar que a modificacién da circular non introduciu
cambios en relacion coa estimacion das coberturas do denominado «risco-pais».

Por tanto, neste caso considerouse procedente manter o esquema de deducibilidade
ata agora previsto no regulamento, é dicir, a deducidén das contias minimas de dotacién a
que se refire o anexo IX para cubrir este tipo de riscos.

No numero 2 do artigo 9 regulanse as excepcions ou exclusiéns a deducibilidade fiscal
das dotacions de determinados créditos, ben polas caracteristicas do debedor ou ben
porque non se aprecia a existencia dun risco suficiente.

Aqui tamén hai que ter en conta que o novo anexo IX da circular introduciu novidades
significativas en relacion coa categorizacion dos riscos de crédito, fundamentalmente a
desaparicién da categoria denominada «riscos subestandar» e a regulacion dunha nova
categoria denominada «riscos normais en vixilancia especial».

Ademais, tamén hai novidades importantes en relacion coa metodoloxia de calculo das
coberturas, en particular, no que respecta as garantias reais e ao tratamento dado as
modificaciéns das condiciéns das operacions, por exemplo, refinanciamentos ou
reestruturacions.

Por unha parte, neste punto mantéfiense, ben que con algunhas precisiéns puntuais,
as exclusions relativas aos créditos debidos por entidades publicas, por persoas ou
entidades vinculadas e por partidos politicos, sindicatos e determinadas entidades. Por
outra parte, incliense novas referencias a créditos nos cales non existe risco aparente,
coas pertinentes e necesarias adaptacions terminoldxicas e de concepto, que derivan da
nova regulacion da circular nesta materia.

No numero 3 regulase a deducibilidade das dotacions correspondentes &s coberturas
xenéricas, que se corresponden coas categorias de risco normal ou risco normal en
vixilancia especial, reguladas no anexo IX, e mantense a limitacién de deducibilidade do
un por cento da variacion positiva dos correspondentes riscos no periodo impositivo, e
tamén con determinadas exclusiéns de créditos para os efectos do calculo da dotacién
deducible.

Por ultimo, no numero 4 establécese a deducibilidade das dotacions derivadas da
perda de valor dos activos inmobiliarios adxudicados ou recibidos en pagamento de
débedas, aos cales se refire a epigrafe V do anexo IX da Circular 4/2004, seguindo o
criterio de que esta deducibilidade se debe producir tanto se os activos permanecen no
balance das entidades de crédito como se se achegan, transmiten ou mantefien en
sociedades para a xestion de activos a que se refire o artigo 3 da Lei 8/2012, do 30 de

outubro, sobre saneamento e venda dos activos inmobiliarios do sector financeiro, ou as
entidades que formen parte do mesmo grupo de sociedades da entidade de crédito no
sentido do artigo 42 do Cédigo de comercio, sempre que non se superen os importes e se
realicen cos criterios da circular. A este respecto, hai que destacar que a amplitude da
habilitacion legal para o desenvolvemento regulamentario da deducibilidade de dotacions,
en caso de deterioracion de créditos e outros activos, ampara as previsions deste niumero,
sempre que derive da existencia previa de créditos en entidades financeiras.

O punto tres introduce no regulamento unha nova disposicion transitoria, a sexta, que
contén a regulacion relativa ao risco de crédito de entidades financeiras xerado con
anterioridade ao 1 de xaneiro de 2016, para os efectos de seguir mantendo a non
deducibilidade dos saldos globais das dotacions por deterioracion dos créditos e outros
activos derivados das posibles insolvencias dos debedores das entidades financeiras que
non fosen deducibles conforme a anterior redaccion do artigo 9 do RIS.

O punto catro inclie unha nova disposicién transitoria sétima, que establece a
aplicacion transitoria aos fondos de titulizacion, a que se refire o titulo 11l da Lei 5/2015, do
27 de abril, de fomento do financiamento empresarial, do artigo 9 do regulamento na sua
redaccion que existia ata este momento, na medida en que a normativa contable deste tipo
de entidades non foi obxecto de ningunha modificacién similar a que se produciu no caso
da repetidamente citada Circular 4/2004, do Banco de Espafia.

Pola sua banda, o punto cinco, por unha motivacién similar a anterior, inclie unha nova
disposicion transitoria oitava, que establece a aplicacion transitoria aos establecementos
financeiros de crédito (aos cales a disposicidn adicional primeira da Lei 5/2015 atribue
para os efectos fiscais o tratamento que resulte aplicable as entidades de crédito) do artigo
9 do regulamento na sua redaccion que existia ata este momento, ata que se execute o
desenvolvemento regulamentario especifico para a remision de informacion contable por
parte deles, tal como prevé a disposicion transitoria quinta da dita Lei 5/2015.

Por ultimo, a disposicion derradeira Unica establece a entrada en vigor do real decreto
o mesmo dia da sUa publicaciéon no Boletin Oficial del Estado e, asi mesmo, que tera
efectos para os periodos iniciados a partir do 1 de xaneiro de 2016, o que é coherente co
feito de que a sinalada modificacién da circular contable se aplicase xa ao exercicio 2016.

Este real decreto, de acordo co titulo competencial sinalado no Real decreto 634/2015,
do 10 de xullo, polo que se aproba o Regulamento do imposto sobre sociedades, ditase ao
abeiro do disposto no artigo 149.1.14.2 da Constitucién, que lle atribue ao Estado a
competencia en materia de facenda xeral.

Na sua virtude, conforme a habilitaciéon para o desenvolvemento regulamentario que
contén o artigo 13.1 da Lei 27/2014, do 27 de novembro, do imposto sobre sociedades, por
proposta do ministro de Facenda e Funcién Publica, de acordo co Consello de Estado e
logo de deliberacién do Consello de Ministros na sua reunién do dia 29 de xufio de 2017,

DISPONO:

Artigo unico. Modificacién do Regulamento do imposto sobre sociedades, aprobado
polo Real decreto 634/2015, do 10 de xullo.

Introducense as seguintes modificacions no Regulamento do imposto sobre
sociedades, aprobado polo Real decreto 634/2015, do 10 de xullo:

Un. Modificase o artigo 8, que queda redactado da seguinte forma:
«Artigo 8. Ambito de aplicacion.

O previsto neste capitulo sera de aplicacion as entidades de crédito obrigadas a formular
as suas contas anuais individuais de acordo coas normas establecidas polo Banco de
Espana, asi como as sucursais de entidades de crédito residentes no estranxeiro que

operen en Espafia. Tamén se aplicara, se € o caso, as sociedades para a xestion de activos
a que se refire o artigo 3 da Lei 8/2012, do 30 de outubro, sobre saneamento e venda dos
activos inmobiliarios do sector financeiro, asi como as entidades que formen parte do
mesmo grupo de sociedades da entidade de crédito no sentido do artigo 42 do Cadigo de
comercio, en relacion cos activos inmobiliarios adxudicados ou recibidos en pagamento de
débedas, nos termos establecidos no numero 4 do artigo 9 deste regulamento.

Asi mesmo, resultara de aplicacion aos fondos de titulizacién a que se refire o
titulo Il da Lei 5/2015, do 27 de abril, de fomento do financiamento empresarial, en
relacion coa deducibilidade das correccions valorativas por deterioracion de valor
dos instrumentos de débeda valorados polo seu custo amortizado».

Dous. Modificase o artigo 9, que queda redactado da seguinte maneira:
«Artigo 9. Cobertura do risco de crédito.

1. Seran deducibles as dotacidéns correspondentes as coberturas especificas
do risco de crédito que resulten da aplicacién das metodoloxias propias e
metodoloxias internas para a estimacion de coberturas previstas no anexo IX da
Circular 4/2004, do 22 de decembro, do Banco de Espafia, a entidades de crédito,
sobre normas de informacién financeira publica e reservada e modelos de Estados
financeiros, con independencia de que se consideren individualizada ou
colectivamente. Non obstante, o total agregado das dotaciéns resultantes de
metodoloxias internas para as estimacions colectivas unicamente sera deducible
ata o importe total agregado que resulte de aplicar as porcentaxes de cobertura
estimadas polo Banco de Espafia a modo de solucién alternativa para tales
estimacions colectivas que contén o referido anexo IX.

No caso de entidades que non desenvolvesen metodoloxias internas, seran
deducibles, como maximo, as dotaciéns por coberturas especificas de risco de
crédito que resulten de aplicar as porcentaxes de cobertura estimadas polo Banco
de Esparia a xeito de solucién alternativa sinaladas no paragrafo anterior.

Tratandose da cobertura do denominado risco-pais, seran deducibles as dotaciéns
que non excedan o importe das coberturas minimas previstas nas normas establecidas
no anexo IX da Circular 4/2004, do 22 de decembro, do Banco de Espana.

2. Enningun caso seran deducibles as dotacions correspondentes a cobertura
do risco dos seguintes créditos:

a) Os identificados como operacions sen risco apreciable de acordo co
anexo 1X da Circular 4/2004, do 22 de decembro, do Banco de Espafia.

b) Os debidos ou afianzados por entidades de dereito publico, agas que sexan
obxecto dun procedemento arbitral ou xudicial que verse sobre a sua existencia ou
contia.

c) A parte dos créditos garantidos con garantias reais eficaces, determinadas
de acordo co anexo IX da Circular 4/2004, do 22 de decembro, do Banco de Espania,
e unha vez aplicados os descontos sobre o valor de referencia ali establecidos.

d) A parte dos créditos garantida por garantes identificados como sen risco
apreciable ou con contratos de seguro de crédito ou caucion.

e) Os debidos por persoas ou entidades vinculadas de acordo co establecido
no artigo 18 da Lei do imposto, salvo que estean en situacion de concurso e abrise
a fase de liquidacién o xuiz, nos termos establecidos na Lei 22/2003, do 9 de xullo,
concursal.

f) Os debidos por partidos politicos, sindicatos de traballadores, asociaciéns
empresariais, colexios profesionais e camaras oficiais, salvo que estean en situacién
de concurso e abrise a fase de liquidacion o xuiz, nos termos establecidos na Lei
22/2003, do 9 de xullo, concursal, ou concorran outras circunstancias debidamente
xustificadas que evidencien unhas reducidas posibilidades de cobramento.

g) Tratandose da cobertura do denominado risco-pais, non seran deducibles
as dotacions para cubrir as exposicions féra de balance.

3. Seran deducibles as dotacidns correspondentes as coberturas xenéricas
que correspondan a risco normal e risco normal en vixilancia especial a que se refire
o anexo IX da Circular 4/2004, do 22 de decembro, do Banco de Espafia, co limite
do resultado de aplicar o un por cento sobre a variacion positiva global no periodo
impositivo do importe dos riscos que, de acordo cos criterios establecidos no referido
anexo IX, deba ser obxecto de cobertura xenérica, excluidos os correspondentes
aos creditos enumerados no numero 2 deste artigo e aos valores negociados en
mercados secundarios organizados.

4. Para os efectos do previsto neste artigo, seran deducibles as dotacions por
deterioracion dos activos inmobiliarios adxudicados ou recibidos en pagamento de
débedas das entidades de crédito aos cales sexa de aplicacién a epigrafe V do
anexo IX da Circular 4/2004, do 22 de decembro, do Banco de Espafia, que
permanezan no balance da entidade de crédito, sempre que non superen os
importes que resulten do establecido na devandita epigrafe V.

No suposto de que os activos inmobiliarios adxudicados ou recibidos en pagamento
de débedas das entidades de crédito se acheguen, transmitan ou mantefian nunha
sociedade para a xestion de activos a que se refire o artigo 3 da Lei 8/2012, do 30 de
outubro, sobre saneamento e venda dos activos inmobiliarios do sector financeiro, ou
nunha entidade que forme parte do mesmo grupo de sociedades da entidade de crédito
no sentido do artigo 42 do Cddigo de comercio, seran deducibles, sempre que se
respecten os criterios da Circular 4/2004, do 22 de decembro, do Banco de Espania, e
polo importe maximo que resultaria de aplicar a citada epigrafe V as dotacions por
correccions derivadas da perda de valor dos activos, tanto se consisten en dotacidns
por deterioraciéon dos activos inmobiliarios efectuadas nesas sociedades ou entidades
como, se é o caso, en dotaciéns efectuadas na entidade de crédito por deterioracion do
valor das suas participacions nelas ou por outras deterioracions derivadas da perda de
valor dos activos inmobiliarios.

Non obstante, as sinaladas dotacions deducibles na entidade de crédito teran como
limite o importe maximo a que se refire o paragrafo anterior minorado nas dotaciéns por
deterioracion dos activos inmobiliarios que resultasen fiscalmente deducibles nas
citadas sociedades e entidades. Neste caso, no suposto de que sexa de aplicaciéon o
réxime especial de consolidacion fiscal regulado no capitulo VI do titulo VII da Lei do
imposto, o importe que resulte fiscalmente deducible non sera obxecto de eliminacién.

No suposto de que conforme a normativa vixente a entidade de crédito non puidese
aplicar o réxime especial de consolidacion fiscal coas citadas sociedades ou entidades,
as dotacions por deterioracion dos activos inmobiliarios nestas ultimas teran como limite
o importe maximo a que se refire o paragrafo segundo deste punto, minorado nas
dotacions por deterioracion de participacions ou por outras deterioracions derivadas da
perda de valor dos activos inmobiliarios que resultasen fiscalmente deducibles na
entidade de crédito, de acordo co establecido no dito paragrafo».

Tres. Engadese unha disposicion transitoria sexta, que queda redactada da seguinte
forma:

«Disposicion transitoria sexta. Risco de crédito de entidades financeiras xerado
con anterioridade ao 1 de xaneiro de 2016.

1. As dotaciéns por deterioracién dos créditos e outros activos derivados das
posibles insolvencias dos debedores das entidades financeiras que resultasen non
deducibles de acordo co artigo 9 deste regulamento, segundo a redaccién vixente
para os periodos impositivos iniciados antes do 1 de xaneiro de 2016, rexeranse
polas seguintes regras:

a) Os saldos non deducibles correspondentes as coberturas por risco de
crédito e outros activos derivados de insolvencias de debedores existentes en 31 de
decembro de 2015 manteran a dita consideracion e o seu periodo impositivo de

xeracion, ata o importe dos saldos existentes en 31 de decembro de 2016 que
resulten non deducibles por aplicacién do disposto no artigo 9 deste regulamento.

b) O incremento neto do saldo global non deducible existente en 31 de
decembro de 2016 respecto ao existente en 31 de decembro de 2015 considerarase
que corresponde a unha dotacion xerada no periodo impositivo 2016.

A diminucion neta do referido saldo integrarase na base impofiible de acordo co
establecido na Lei do imposto, aplicando, se é o caso, o previsto no artigo 11.12 da
dita lei.

2. No caso de aplicacién do réxime especial de consolidacion fiscal regulado
no capitulo VI do titulo VII da Lei do imposto, os importes a que se refire o punto
anterior referiranse ao grupo fiscal».

Catro. Engadese unha disposicion transitoria sétima, que queda redactada da
seguinte forma:

«Disposicion transitoria sétima. Deterioracion de instrumentos de débeda dos
fondos de titulizacion.

Mentres se mantefa a redaccion orixinal da Circular 2/2016, do 20 de abril, da
Comision Nacional do Mercado de Valores, sobre normas contables, contas anuais,
estados financeiros publicos e estados reservados de informacién estatistica dos
fondos de titulizacion, no referente as correcciéns por deterioraciéon de valor dos
instrumentos de débeda valorados polo seu custo amortizado dos fondos de
titulizacién a que se refire o titulo Il da Lei 5/2015, do 27 de abril, de fomento do
financiamento empresarial, a deducibilidade das dotaciéns correspondentes a estas
determinarase aplicando os criterios establecidos no artigo 9 deste regulamento na
sua redaccion vixente en 31 de decembro de 2015».

Cinco. Engadese unha disposicion transitoria oitava, que queda redactada da
seguinte maneira:

«Disposicion transitoria oitava. Risco de crédito en establecementos financeiros de
crédito.

De acordo co establecido na disposicion adicional primeira da Lei 5/2015, do 27
de abril, de fomento do financiamento empresarial, e mentres non se execute o
desenvolvemento regulamentario especifico para a remisiéon de informacion
contable por parte dos establecementos financeiros de crédito a que se refire a
disposicion transitoria quinta da dita lei, a deducibilidade das dotacidns
correspondentes a cobertura do risco de crédito determinarase, para os citados
establecementos financeiros de crédito, aplicando os criterios establecidos no artigo
9 deste regulamento na sua redaccion vixente en 31 de decembro de 2015».

Disposiciéon derradeira Gnica. Entrada en vigor.

O presente real decreto entrara en vigor o mesmo dia da sua publicacidon no «Boletin
Oficial del Estado» e tera efectos para os periodos impositivos que se inicien a partir do 1
de xaneiro de 2016.

Dado en Madrid o 30 de xufio de 2017.
FELIPE R.

O ministro de Facenda e Funcién Publica
CRISTOBAL MONTORO ROMERO

